
এই কি শক্তির কাজ? করেছিলে পণ,

যুঝিবে যে একাকিনী? তবে কেন পুনঃ

লইলে দেবের শক্তি? কি বীরত্ব ইথে,

প্রকাশ হইল তব? সবে মিলি যুটি,

সে তেত্রিশ কোটি দেব যক্ষ রক্ষ কত

গণিত অতীত, মরি, বধিলে আমার

প্রাণের সোদরে। ভদ্রে, সূক্ষ্ম বালু কণা,

রাশি রাশি উড়ি আসি অনায়াসে পারে,

প্রোথিতে প্রসাদ চূড়ে গগণ বিহারী।

যা করিলে ভাল কাজ করিলে সে ভাল,

এড়ালে চণ্ডের হাত—কৃতান্তের হাত।

ধরিব না অস্ত্র আর শুন বীরাঙ্গনে,

না করিব চেষ্টা আর রক্ষিতে জীবন।

নির্ভয়ে বিদর হিয়া, বিদরিত প্রায়,

করিয়াছ যাহা তুমি ভ্রাতৃ শোক শেলে।

হান বক্ষে শেল দেবি, বিলম্বে কি ফল,

ডুবাও আমারে ত্বরা শোণিত সাগরে,

নিবুক সে শোকানল জুড়াক শরীর।”

বিষাদে নিশ্বাস ছাড়ি নীরবিল বলী।

শুনিয়া চণ্ডের খেদ, লাজে অনুতাপে,

মনে মনে তবে সতী কহিতে লাগিলা;—

"কি কুকর্ম্ম করিলাম; হায় কেন আমি

